
Ҳудудни ривожлантириш концепциясини ишлаб чиқиш: 
Узун шаҳарчаси мисолида

Ўзбекистон Республикаси Вазирлар 
Маҳкамаси ҳузуридаги Макроиқтисодий 
ва ҳудудий тадқиқотлар институти 
(МҲТИ) мутахассислари томонидан 
Узун шаҳарчасининг ривожланиш 
тенденциялари таҳлил қилиниб, захира 
имкониятларга кўра, ривожлантириш 
драйверлари асосида концепция ишлаб 
чиқилди. 

Концепцияни ишлаб чиқишда 
шаҳарчанинг ривожланиш 
тенденциялари, хусусан, хизматлар 
соҳасининг ривожланиши, туризм 
салоҳияти, уй-жой қурилиши ва 
экологик муаммоларга эътибор 
қаратилди. Таҳлиллар натижасида 
шаҳарчанинг рақобат устунликлари 
аниқланди ва ривожланишнинг устувор 
йўналишларини белгилаш юзасидан 
таклиф ва тавсиялар ишлаб чиқилди.

Узун тумани Тожикистон билан темирйўл 
орқали боғланган ва шаҳарчада 
Сариосиё темирйўл станцияси мавжуд 
бўлиб, Душанбе-Тошкент поезди қатнови 
йўлга қўйилган. Шаҳарча Сариосиё 
аэропортига яқин жойлашган. Шуларни 
инобатга олиб, тадқиқот давомида 
қуйидаги таклифлар ишлаб чиқилди: 

     темирйўл бекати, Сариосиё 
аэропорти ва назорат-ўтказиш пункти 
имкониятларидан самарали фойдаланиш 
орқали туризмни шаҳарчани 
ривожлантириш драйверига айлантириш;

     туманнинг чорвачиликдаги 
салоҳиятидан фойдаланиб шаҳарчада 
сутни қайта ишлашни йўлга қўйиш; 

     ўқув-ишлаб чиқариш ҳудудларини 
ташкил этиш орқали шаҳарчада 
ишсизликни камайтириш.

Концепциянинг асосий 
йўналишлари

1. Иқтисодий салоҳиятдан фойдаланиш 
даражасини ошириш.

     Узун тумани вилоятда йирик шохли 
қорамоллар сони (79,8 минг бош) бўйича 
6-ўринда, сигирлар сони (32,8 минг бош) 
бўйича 3-ўринда туради. Шунингдек, 
туманда 47,7 минг га пичанзор ва 
яйловлар мавжуд бўлиб, етиштирилган 
71,4 минг тн   сутдан атиги 7,6 фоизи 
қайта ишланади. Тадқиқотда шаҳарчада 
сутни қайта ишловчи корхоналар 
фаолиятини йўлга қўйиш ва қиймат 
занжири узлуксизлигини таъминлаш 
механизми ишлаб чиқилди. 

2. Мавжуд инфратузилма 
имкониятларидан самарали 
фойдаланиш. 

Узун шаҳарчаси айтиб ўтилганидек, 
Сариосиё темирйўл станцияси ва 
Сариосиё аэропортига яқин (9 км.) 
жойлашган. 
Турсунзода тумани марказидан 
Душанбе аэропортигача бўлган масофа 
(63 км.)  Сариосиё аэропортигача 
бўлган масофадан икки баробар кўп. 
Тадқиқотда темирйўл бекати, Сариосиё 
аэропорти ва назорат- ўтказиш пункти 
имкониятларидан самарали фойдаланиш 
орқали туризмни шаҳарчани 
ривожлантириш драйверига айлантириш 
бўйича таклифлар ишлаб чиқилди.

Туризмни шаҳарчани ривожлантириш 
драйверига айлантириш

Турсунзода тумани Узун шаҳарчаси 
учун потенциал бозор вазифасини 
бажаради: 
     Душанбе-Тошкент поезди 
йўловчиларининг ката қисми поездга  
Турсунзода туманидан чиқади. Поезд 
станцияда 40 дақиқа тўхтаб ўтади; 

     Чегара савдо зонасини ташкил этиш 
йирик харидлар учун Деновга борувчи 
Узун тумани аҳолисини ҳам жалб этади. 

Чегара ҳудудлар аҳолисини жалб этиш 
учун амалга ошириладиган тадбирлар:      

     Тожикистондаги элчихона воситасида 
тарғибот ишларини олиб бориш;                              

     Душанбе - Тошкент поездининг Узун 
шаҳрида тўхтаб туриш вақтини 
20 дақиқага узайтириш;

      Узун ва Сариосиё шаҳарчалари 
орасида мунтазам автобус қатновини 
йўлга қўйиш.

Сариосиё аэропорти Узун шаҳарчаси 
учун ҳам ривожланиш имкониятларини  
яратади: 

Жаҳон Банки маълумотларига кўра, 
2018-йилда Тожикистон аҳолисининг 
0,3 фоизи (31 000 киши) мамлакат 
аэропортларидан учиб кетган. Бу нисбат 
Турсунзода тумани учун ҳам ўринли
деб ҳисобланса, тарғибот ишлари 
натижасида Сариосиё аэропортидан 
фойдаланиш учун Узун ва Сариосиё 
шаҳарчаларига Турсунзодадан йилига 
ўрта ҳисобда қўшимча 1021 нафар сайёҳ 
келади. Тошкентдан халқаро рейслар 
Душанбедан учишга қараганда арзонроқ. 
Масалан, Душанбе-Дубай рейси учун 
чипта нархи 300 АҚШ долларидан юқори 
бўлса, Тошкент- Дубай йўналишида 
чипта нархи 80 АҚШ долларидан 
бошланади.

Сурхондарё вилоятида қуёш коллекторлари ва қуёш панеллари 
ўрнатишни оммалаштириш йўналишлари

Сурхондарё вилояти қуёш энергиясидан 
фойдаланиш учун айниқса қулай
бўлиб, қуёш энергиясини ишлаб чиқариш 
борасида мамлакатнинг энг истиқболли 
ҳудудларидан бири ҳисобланади (йилига 
320 га яқин қуёшли кунга эга). Бунда бир 
панелга тўғри келадиган ўртача электр 
энергияси ишлаб чиқариш хажми йилига 
1680-1700 кВт*соатни ташкил қилади1.
Қуёш коллекторлари ва панелларини 
оммалаштириш орқали вилоятдаги 
аҳолининг анъанавий энергия 
манбаларига қарамлигини сезиларли 
даражада камайтириш мумкин, бу эса 
энергия эҳтиёжларини қондириш учун 
янада барқарор ва тежамкор ёндашувга 
олиб келади.

2805 та хонадон, яъни умумий қуввати 
7713,2 кВт станцияларни ташкил этади. 

Ўрнатилган қуёш панеллари қуввати 
кесимида таҳлил қилинганда 
тадбиркорлик субъектлари орасида 3 кВт 
дан 5 кВт гача бўлган қуёш панеллари 
энг оммалашгани ва 26 фоизни, 1 кВт 
дан 3 кВт гача бўлганлари 25 фоизни, 10 
кВт дан 3 кВт гача бўлганлари 20 фоизни 
ташкил қилишини кўриш мумкин. Уй 
хўжаликлари  кесимида эса қуввати 1 кВт 
дан 3 кВт гача бўлган қуёш панеллари 
энг оммалашгани ва 44 фоизни ташкил 
этишини, қуввати 3 кВт дан 5 кВт гача 
бўлганлари 17 фоизни, 0,5 кВт дан 1 
кВт гача бўлганларининг улуши ҳам 17 
фоизни ташкил этишини кўриш мумкин. 

Сурхондарё вилоятида қуёш 
коллекторлари ва панелларини 
ўрнатишнинг тадбиркорлик субъектлари 
ва аҳоли ўртасида тарғиб қилиниш 
даражасини баҳолаш мақсадида ЎзР. 
Вазирлар Маҳкамаси ҳузуридаги 
Макроиқтисодий ва ҳудудий                                  
тадқиқотлар институти томонидан аҳоли 
ва корхоналар орасида сўров ўтказилди. 

Сўровда тадбиркорлик субъектларидан 
жами 1102 нафар ва уй хўжаликларидан 
388 нафар респондент иштирок этиб, 
ҳудудда қуёш технологиясини
жорий қилиш билан боғлиқ фикрларини 
билдирди. Уларнинг 61,3 фоизини якка 
тартибдаги тадбиркорлар, 20,3 фоизини 
давлат корхоналари ва 18,3 фоизини 
йирик саноат корхоналари вакиллари 
ташкил этди. Қуёш технологиясининг 
мавжуд афзалликларига қарамай, 
тадбиркорлик  субъектларининг 
фақатгина 30,9 фоизиўз биноларига 
қуёш панеллари ёки   коллекторларини 
ўрнатган.

Ҳозирги кунда Сурхондарё вилоятида 
электр энергиясини ишлаб чиқариш 
ва истеъмол қилиш балансида кучли 
номутаносиблик мавжуд. Жорий 
йилнинг  1-январь ҳолатига кўра, 
вилоятда хонадонлар сони 531,4 
мингтани, улгуржи истеъмолчилар 
сони эса 30,1 мингтани ташкил 
қилиб, сўнгги 5 йил давомида электр 
энергияси истеъмоли 22,6 фоизга 
ошиши кузатилган. Вилоятда маҳаллий 
энергия мустақиллигини таъминлаш 
мақсадида аҳоли хонадонлари ҳамда 
тадбиркорлик субъектларига қуёш 
панеллари ва коллекторларини ўрнатиш 
бўйича тарғибот ишлари кенг амалга 
оширилмоқда. Бунинг натижасида
2024-йил бошидаги ҳолатга кўра, 
вилоятда 734 та тадбиркорлик 
субъектида 8933,2 кВт қувватли ҳамда 
694 та давлат муассасасида 12171,7 кВт 
қувватли станциялар рўйхатга олинган. 
Мазкур кўрсаткич уй хўжаликлари 
миқёсида 

1  https://minenergy.uz/ru/news/view/3433

Жорий вазият таҳлили Сўров натижалари 

Уларнинг асосий қисми (75,2 фоизи) 
қуёш ускуналарини қаердан сотиб 
олиш ва унинг афзалликлари ҳақида 
маълумотга эга эканлиги, 62,8 фоизи 
келгуси уч йил ичида  қуёш панеллари 
ёки коллекторларини ўрнатиш ният 
борлигини билдирган. Қуёш панеллари 
ва коллекторларидан фойдаланиш 
ҳақиқатан ҳам иқтисодий самарадор, 
деб ҳисоблайсизми, деган саволга 
респондентларнинг қарийб ярми 
(50,9%) ижобий, 28,7 фоизи салбий 
муносабатдалиги, 20,4 фоизи бу ҳақида 
маълумотга эга эмаслигини билдирган. 
Шу билан бирга респондентларнинг 
50,9 фоизи  қуёш панеллари ва 
коллекторлари ҳақиқатан ҳам 
харажатларни қисқартиришига ишонса,
28,7 фоизи бунга ишончсизлик 
билдирган. 

Уй хўжаликлари вакилларидан қуёш 
панеллари ва коллекторлар ўрнатган 
танишлари тавсияси ҳақида сўралганда  
41 фоиз киши танишлари ўрнатганидан 
мамнун эканлигини, 36,6 фоизи бундай 
танишлари йўқлиги ҳамда
22,4 фоизи ўрнатганларидан 
пушаймонлигини айтган. Сўровда  
иштирок этганларнинг 56,4 фоизи 
келгуси 2 йил ичида хонадонига қуёш 
панеллари ёки коллекторларини 
ўрнатишни режалаштирган.

Қуёш технологияларидан 
фойдаланишдаги тўсиқлар ҳақида 
сўралганда, респондентларнинг 
аксарияти мазкур қурилмалардан 
фойдаланишдаги асосий тўсиқлар 
сифатида нарх қимматлиги (65,2%), 
самарасиз деб ҳисоблаши сабабини 
(27,1%), эҳтиёж йўқлигини (14,9%) 
ва амалда кўрмаганлигини (13,7%) 
таъкидлаган.2

Уй хўжаликларидан қўшимча фикр ва 
таклифлар сўралганда жавобларнинг 
аксарияти да

нархларнинг қимматлиги, хизмат 
кўрсатувчи устахоналарнинг ташкил 
этилмагани, қурилмаларнинг 
самарасизлиги ҳамда белгиланган 
тақдирлаш механизмлари тўлиқ 
ишламаганлиги билан боғлиқ бўлди. 

2Респондентларга бир неча жавоб вариантларини танлаш 
имкони берилган

Таклифлар 

1. Қуёш технологиялари бўйича таълим 
кампанияларини ташкил этиш ва 
семинарлар ўтказиш.

2. Аҳолининг қуёш панеллари ва 
гелиоколлекторларни ўрнатишга
ишончини ошириш учун қуёш панеллари 
билан боғлиқ кафолат хизматини 
яхшилаш ҳамда сотувдан кейинги хизмат 
кўрсатишни такомиллаштириш.

3. Қуёш технологиялари сифатини 
назорат қилиш учун стандартлар ва 
сертификатлаш механизмларини жорий 
этиш. 

4. “Яшил” энергия бозорида суғурта 
тизимини яратиш.

5. Сурхондарёда қуёш технологияларини 
ишлаб чиқаришни йўлга қўйиш.

6. Бинолар ва уй хўжаликларининг 
энергия аудитини ташкил этиш.  

7. Қуёш панеллари сифатини таъминлаш 
мақсадида божхонадан кириб келаётган 
панеллар сифатини “El-tester”лар 
воситасида текшириш.

“Марказий Осиё цивилизациясини ўрганамиз” 
турпакетининг концепцияси

I. Мавзунинг долзарблиги 
ва аҳамияти:

Маълумот учун: Сурхондарё 
вилоятида жойлашган музейларга 
бир йилда ўртача 86,3 минг сайёҳ 
ташриф буюради. Ушбу  кўрсаткич 
Самарқандда 1855,9 минг нафарни, 
Бухорода 704,5 минг нафарни, 
Хоразмда 431,8 минг нафарни 
ташкил этади.

Мактаб (6-синфдан юқори) ўқувчилари 
учун махсус турпакетни таклиф
қилиш орқали қадимий цивилизация 
тарихини реал воқеликда ўргатиш, 
ўқувчилар орасида ватанпарварлик 
руҳи, маданий салоҳиятини ва маданий 
мерос объектларини ўрганишга бўлган 
қизиқишини ривожлантириб Сурхондарё 
вилоятининг туристик салоҳиятидан кенг 
фойдаланиш мақсади қўйилган.

Марказий Осиё цивилизациясида 
Сурхондарё вилояти жаҳоншумул 
аҳамиятга эга. Ҳудудда қадимги дунё 
тарихи ва илк давлатчиликка оид 
археологик топилмалар, буддавийлик 
ибодатхоналарининг қолдиқлари, ислом 
дини (тасаввуф мактаби) вакилларининг 
зиёратгоҳлари жойлашганлиги 
туристларни жалб қилиш учун 
жозибадор ҳисобланади. 

Сурхондарё вилоятида Ўзбекистон 
Республикаси моддий-маданий мерос 
объектлари рўйхатига кирувчи 561 та 
объект ва 8 та музей жойлашган, лекин 
шунга қарамай ташрифлар сони мавжуд 
салоҳиятга жавоб бермайди.

II. Концепция доирасида 
2024-йил февраль-март ойларида 
Сурхондарёдаги туристик обектлар 
ва мавжуд инфратузилма тўғрисида 
1039 нафар респондент орасида 
сўров ўтказилди. Сўров натижаси 
қуйидагича бўлди:

     респондентларнинг 84 фоизи 
Сурхондарёдаги туристик обектлар 
ҳақида тасаввурга эга;

     66 фоизи оила аъзолари билан саёҳат 
қилишни маъқул кўради;

     54 фоизи зиёрат туризмини, 47 фоизи 
эса маданий туризмни афзал кўради;

     сўров қатнашчиларининг 44 фоизи 
фарзанди мактаб жамоаси билан 
Сурхондарёга саёҳат қилишига рози;

     респондентларнинг 39 фоизи умумий 
овқатланиш жойлари, транспорт ва 
меҳмонхона топишнинг осонлиги, турар 
жойларнинг хавфсизлигини ўртачадан 
юқори;      

     32,2 фоизи транспорт харажатлари 
ва саёҳат давомида сув таъминотидан 
қониқиш даражасини ўртача;

     51,1 фоизи автомобиль йўлларининг 
сифати, саёҳат давомида санитария 
пунктлари, туристик хариталар, 
ахборотлар, диққатга сазовор жойлар 
ҳақида онлайн маълумотларнинг 
мавжуд эмаслиги ҳамда саёҳат 
давомида интернетга уланиш сифатини 
қониқарсиз, деб баҳолаган.

     ўқувчиларнинг хавфсиз саёҳат қилиши 
билан боғлиқ институционал ва ташкилий 
механизмларни такомиллаштириш;

     туризм маршрути йўналишида 
экспертлардан иборат ишчи гуруҳ 
бошчилигида ўқувчилар учун зарур 
СГМлар барпо этиш зарур жойларни 
аниқлаш;

     туризм маршрути йўналишидаги 
мавжуд инфратузилмани 
инвентаризациядан ўтказиш;

     туризм маршрути бўйича пиёдалар 
йўлаклари ва санитар-гигиеник 
масканларни (СГМ) инклюзивлик 
талабларини ҳисобга олган ҳолда 
стандарт асосида қайта таъмирлаш;

     давлат хусусий шерикчилик асосида 
туризм маршрути йўналишида хизмат 
кўрсатувчи СГМни (ҳожатхона, “Food 
court”лар, супермаркет, дам олиш 
хоналари, она ва бола хоналари, АЁҚШ, 
электромобиллар учун зарядлаш 
станциялари) барпо этиш;

     СГМ ни туристик хариталарга киритиш;

     ҳар бир СГМ ва туристларни 
жойлаштириш объектларнинг ҳолати ва 
хизмат сифатини иловалар орқали
мижозлар томонидан баҳолаш тизимини 
жорий қилиш (юлдузчалар қўйиш);

     турпакет маршрутлари, мавжуд 
инфратузилма ва нархлари билан 
батафсил маълумотлар тақдим этувчи 
портал яратиш;

     турпакет доирасида иштирокчи 
субъектларнинг яхлит тизим сифатида 
фаолият юритишини ташкил этиш;

     туристларни қабул қилиш ва 
жойлаштириш объектлари ходимларини 
“O‘Z DST 3220:2023” туризм талаб 
стандартлари бўйича қайта тайёрлаш;

III. Концепцияни амалга ошириш 
механизмлари:

     Сурхондарё вилоятида туризм 
соҳасида 10 тадан ортиқ иш ўрини 
яратган юридик шахсларга ишчилари 
ойлик маошининг 30 фоизини давлат 
томонидан қоплаб бериш;

     Сурхондарё вилоятида умумтаълим 
мактаб ўқувчилари учун тадбирлар 
ташкил қилишга танлов асосида грант 
ажратиш;
     мактаб ёшидагиларнинг республика 
миқёсидаги спорт тадбирларини 
Сурхондарё вилоятида ҳам мунтазам 
ташкил этиш;

     туризм талаб стандартларига 
(юлдузчалар асосида баҳолаш орқали) 
жавоб берувчи юридик шахсларни 
рағбатлантириш тизимини жорий қилиш;

     ҳудудлараро туризм операторлари 
орасида махсус турпакетларни шартнома 
асосида таклиф қилиш тизимини 
ривожлантириш;

     иқтисодий механизмлар (мактабларда 
ҳомийларни жалб қилган ҳолда саёҳат 
фондини ташкил қилиш) орқали ушбу 
туризм йўналишини қўллаб-қувватлаш;

     рақамли технологиялардан кенг 
фойдаланиш, жумладан археология 
музейида экспонатларни планшет ёки 
смартфонлар орқали жонлаштирувчи 
иловалар яратиш, экспонатларни 
голограмма, тўлдирилган воқеликлар 
яратиб бойитиш;

     ўқувчиларга хизмат кўрсатувчи 
махсус автобусларни ишлаб чиқариш 
(қайта таъмирлаш)ни ташкил этиш ва 
инвесторларни жалб этиш;

     вилоят туризм бошқармаси, Термиз 
давлат университетининг “Иқтисодиёт ва 
туризм” факультети билан ҳамкорликда 
Сурхондарё туризм субъектлари орасида 
талабни ўрганиш асосида кадрлар 
тайёрлаш тизимини йўлга қўйиш;

     Сурхондарё вилоятига ўқувчиларнинг 
ташрифини ташкил қилиш бўйича 2025- 
2026 йиллар учун режа ишлаб чиқиш ва 
махсус платформада тарғибот қилиш.

     ўрта мактаб ўқувчиларининг академик 
муваффақияти ва таълим- тарбия 
сифатини оширишга эришилади;

     йилига 50-60 минг ўқувчининг 
турпакет доирасида саёҳат қилиши 
таъминланади;

IV. Эришиладиган асосий 
натижалар:

Маълумот учун: Тадқиқотга кўра 
ўқувчиларнинг музей, санъат 
галереялари, тарихий обидаларга 
саёҳат қилиши уларнинг “ўқиш” 
бўйича умумий балларини ўртача 
2,65 га оширади, спорт тадбирларида 
кузатувчи сифатида иштирок этиши 
математика бўйича балларини ўртача 
1,67 га оширади.

Умумтаълим мактаб ўқувчиларини жалб 
қилиш орқали ҳудудда туризм соҳасини 
янада ривожлантириш янги барқарор 
иш ўринларининг яратиш ва иқтисодий 
ўсишни жадаллаштириш имконини 
беради.

Сурхондарё вилоятига салоҳиятли кадрларни 
жалб этиш 

Сурхондарё вилоятида жами 1,5 миллион 
нафар меҳнат ресурси истиқомат қилади. 
Бу эса аҳолининг 53 фоизи дегани. 
Ҳудуддаги ишсизлик даражаси 7,4 
фоизни ташкил этиб, республикадаги 
ўртача қийматдан 0,3 ф.п. юқори.
Ишсизлик даражасининг энг юқори 
кўрсаткичлари Термиз (8,1), Бойсун ва 
Шўрчи (8,0) туманларида кузатилмоқда. 
Вилоятда 80,6 мингтадан ошиқ киши 
ишга жойлашишга муҳтож.

Ҳар йили меҳнат бозори учун таълим 
муассасалари ўртача 12,6 минг нафар 
олий маълумотли ва 9 минг нафар ўрта-
махсус маълумотга эга битирувчиларни 
тайёрлайди. Сурхондарё меҳнат 
бозорига ҳар йили ўртача 21,7 минг 
нафар мутахассис илк маротаба кириб 
келади. Ундан ташқари умумтаълим 
мактабларидан ҳар йили ўртача 
26 минг нафар битирувчи меҳнат 
бозорига чиқади, шунингдек, юқорида 
айтилганидек 80,6  минг нафар киши 
ишга жойлашишга  муҳтож. Бундан келиб 
чиқадики, Сурхондарё вилоятида жами 
ишчи кучи  таклифи ўртача 128,3 минг 
кишини ташкил этади.

Сурхондарё вилоятидаги жами бўш 
иш ўринлари сони 5410 тани, тақдим 
этилган резюмелар сони эса 3124 тани 
ташкил этган (резюмелар сони фақат 
mehnat.uz сайтидан олинган). Умуман 
олганда, ҳар бир вакант иш ўрнига 1,7 
нафар иш изловчи тўғри келади. Бу эса 
ўз навбатида ишсизлик даражаси  юқори 
бўлишига қарамай (7,4 фоиз), ишсизлар 
орасида иш излаш иштиёқи паст 
эканлигидан далолат беради.

Ишчи кучи таклифи

Ишчи кучига талаб

Бўш иш ўринларининг деярли
70 фоизи олий, 16,2 фоизи ўрта-махсус 
маълумот талаб этади, шунингдек, 
маълумот талаб этмайдиган иш ўринлари 
14,7 фоизни ташкил этади. Сурхондарё 
вилоятида энг катта талаб ўқитувчилар, 
маълумот талаб этилмайдиган ишчилар 
ва тиббиёт соҳаси мутахассисларига 
эканлиги аниқланди.

Меҳнат бозорида яқин 6 ойда талаб  
юқори бўлиши кутилаётган кадрларни
аниқлаш мақсадида Ўзбекистон 
Республикаси Вазирлар Маҳкамаси 
ҳузуридаги Макроиқтисодий ва ҳудудий 
тадқиқотлар институти томонидан 
Сурхондарё вилоятидаги иш берувчилар 
орасида сўров (Бандлик Барометри) 
ўтказилди. 

Корхонангиздаги ходимлар сони олдинги 
йилдагига нисбатан қандай ўзгарди, 
деган саволга корхоналарнинг 5,2 фоизи 
камайди, 47,6 фоизи ўзгармади ва 47,2 
фоизи ошди, деб жавоб берган.

Сўров натижаларига кўра, ходимлар 
сони камайиши асосан молия, қишлоқ 
хўжалиги ва қурилиш корхоналарида 
кузатилган. Ходимлар сони ошиши эса 
саноат, таълим ва умумий овқатланиш 
корхоналарида кузатилган.

Сурхондарё меҳнат бозорида 
бухгалтерлар (жами талабнинг 7,5%), 
реклама бўйича мутахассислар (6,1%), 
жамоатчилик билан алоқалар бўйича 
мутахассислар (6,1%), маркетологлар 
(5,9%), савдо бўйича мутахассислар 
(5,9%), дастурчилар (5,5%) ва АКТ 
соҳасидаги тизим маъмурлари ва 
мутахассислари (5,4%) га талаб энг 
юқори даражада экани аниқланди. 
Малака талаб этилмайдиган ишчилар,

Иш берувчилар ўртасида сўров

болалар боғчаси тарбиячиси, геологлар 
ва геофизиклар, актёрлар ва техник 
усталар каби мутахассисларгаталаб энг 
кам экани аниқланди. 

Яқин 6 ойда талаб юқори бўлиши 
кутилаётган мутахассисликлар. Иш 
берувчиларнинг жавобларидан келиб 
чиқиб, Сурхондарё меҳнат бозорида 
келгуси 6 ойда дастурчиларга, 
бухгалтерларга, АКТ соҳасидаги тизим 
маъмурлари ва мутахассислари, реклама 
ва жамоатчилик билан ишлайдиган  
мутахассисларга, кадрлар бўйича 
ходимларга, ҳуқуқшуносларга талаб 
юқори бўлиши кутилмоқда.

1. Талаб юқори бўлган ўқитувчи ва 
шифокорларни ҳудудга жалб этиш бўйича 
“Сурхондарё ўқитувчиси”, “Сурхондарё 
шифокори” давлат дастурини жорий этиш.

2. Сурхондарё вилоятида давлат 
бошқарув органларига ходимларни 
жалб этиш мақсадида уларнинг ойлик 
маошларини янгича услубда ҳисоблаш 
тизимини жорий этиш.

3. Ўтказилган таҳлил натижаларига 
кўра, Сурхондарё вилоятида IT-соҳаси 
мутахассисларига бугунги кунда ҳам 
келгуси 6 ойда ҳам талаб юқори бўлиши 
кутилмоқда. Буни инобатга олган ҳолда, 
ҳудудга юқори малакали кадрларни 
жалб қилиш учун уларни ишга ёллаган 
иш берувчиларни ижтимоий солиқдан 
озод этиш таклиф этилади. Шунингдек, 
ҳудудда фаолият юритаётган IT-соҳаси 
мутахассисларини тайёрловчи олий 
таълим муассасаси,

касб-ҳунар мактаблари ва техникумлар 
битирувчилари тўғрисида тўлиқ 
маълумотларни шакллантириб, уларни 
корхоналарга тақдим этиш тизимини 
жорий этиш лозим. Ёшларни ишга 
жойлаган иш берувчиларга солиқ ва 
кредитлар бўйича  имтиёзлар таклиф 
этиш тизимини жорий этиш керак. 

4. Сурхондарё вилоятига инвестиция 
киритиш истагида бўлган фуқароларни 
қўллаб-қувватлаш тизимини жорий этиш. 
Бунда вилоятнинг драйвер соҳалари 
саналмиш кўмир қазиб олиш, тоғ-кон 
саноати, озиқ-овқат, тўқимачилик,
кокс ва нефтни қайта ишлаш, қурилиш 
материаллари, мебель ишлаб чиқариш 
каби соҳаларига инвестициялар киритиш 
истагида бўлган инвесторларни ер 
солиғидан 5 йилгача озод этиш тизимини 
жорий этиш мақсадга мувофиқ. 

5. Сурхондарё вилояти ҳокимлиги Ташқи 
ишлар вазирлиги билан ҳамкорликда 
республикадан ташқарида истиқомат 
қилувчи Ўзбекистон фуқаролари учун 
“Сурхондарёга инвестиция” мавзусида 
элчихона ва консулликларда очиқ 
эшиклар кунини ташкил этиш бўйича 
таклифлар ишлаб чиқиш керак. Чет 
элда истиқомат қилувчи ўзбекистонлик 
фуқароларга телеграм каналлари
ва бошқа турдаги оммавий ахборот 
воситалари орқали Сурхондарёдаги ишчи 
кучига бўлган талаб ва инвестициялар 
киритишда белгиланган имтиёзлар билан 
кенг танитиб боришни йўлга қўйиш 
даркор. 

6. Ёшлар бандлигини ошириш мақсадида 
амалиётга жорий этилган «Устоз» махсус 
платформаси ва «Қизлар академияси» 
платформаларини қамровини Сурхондарё 
вилоятидаги ишга муҳтож барча ёшларни 
қамраб олиш керак.

Вилоят меҳнат бозори учун 
салоҳиятли кадрларни жалб этиш 
ва ҳудудни малакали кадрлар билан 
таъминлаш мақсадида қуйидагилар 
таклиф этилади:

Ўзбекистон Республикаси 
Президентининг 2022 йил 2 
декабрдаги ПҚ-436-сон қарори билан 
тасдиқланган 2030 йилгача Ўзбекистон 
Республикасида «яшил» иқтисодиётга 
ўтиш ва «яшил» ўсишни таъминлаш 
дастури қабул қилинган. Ушбу дастурда 
яйлов майдонларининг экологик 
ҳолатини сақлаш ҳамда ер ва ўрмон 
деградациясини камайтириш орқали
яйловларда чорва молларини ўтлатишни 
барқарор бошқариш усулларини ишлаб 
чиқиш вазифаси белгиланган. Ҳозирда 
деградацияга учраган яйловларни
қайта тиклаш ҳамда уларнинг 
маҳсулдорлигини ошириш долзарб 
масала бўлиб турибди.
Шу мақсадда, Сурхондарё вилоятида 
чўл-дашт ҳудудларидаги бўш ерлардан, 
яйловларда оқилона фойдаланиш, 
ҳудудда яйлов уруғчилиги базасини 
ривожлантириш орқали чорва бош 
сонини кўпайтирган ҳолда иқтисодий 
ўсишга эришиш бўйича тадқиқот ишлари 
амалга оширилди.

Ангор туманида 42 минг гектар яйловда 
81 минг бош қўй ва эчки боқилади ва бу 
ҳам меъёрдан 2,5 мартага кам. Олтинсой 
туманида 43 минг гектар яйловда 108 
минг бош қўй ва эчки боқилади ва бу 
ҳам меъёрдан 1,9 мартага кам. Қизириқ 
туманида 48 минг гектар яйловда 57 
минг бош қўй ва эчки боқилади ва бу 
ҳам меъёрдан 4,2 мартага кам. Бандихон 
тумани яйловларида ўтлатиладиган қўй 
ва эчки бош сони меъёрдан 9 мартага, 
Денов туманида бу кўрсаткич 3 мартага, 
Шўрчи туманида эса бу кўрсаткич 3,8 
мартага кам эканлиги ҳисоблаб чиқилди.

Вилоятнинг бир қатор туманларидаги 
яйловларда ўсимлик оламининг қирилиб 
кетиши оқибатида майда шохли
чорва бош сони камайиб кетган. Ушбу 
деградацияга учраган яйловларнинг 
ҳар бир гектар ерида ўсимлик оламини 
қайта тиклаш натижасида ўтлатадиган 
чорва меъёрини 5 бош қўй ва эчкилар 
даражасига олиб чиқиш мумкин. 

Таҳлилларга кўра, Шербод туманида 
198 минг гектар яйлов ерлари мавжуд. 
Майда шохли чорва бош сони 311 минг 
бош бўлиб, бу меъёрдан 3,1 мартага кам.

Вилоятда деградацияга учраган 
яйловлар билан бир қаторда иқтисодий 
фаолиятга киритиш мумкин бўлган 
ерлар мавжуд. Кадастр агентлигининг 
“Ер фонди” даврий нашрига кўра, 
Сурхондарё вилоятида қишлоқ 
хўжалигида фойдаланилмайдиган
324 минг га қумли чўл-дашт, тепа лик 
ва жарлик, тупроқ-тўкилма ҳамда 
тошлоқ ва адир ерлар мавжуд. Ушбу 
ерларнинг катта қисми Бойсун (33 
минг га), Қумқўрғон (32,1 минг га), 
Сариосиё (164,4 минг га. тоғли ва 
адир ерлар), Шеробод (63,9 минг га), 
Шўрчи (16,2 минг га), Узун (37 минг га), 
Жарқўрғон (41,5 минг га) туманларида 
жойлашган. Шунингдек, Ангор ва Термиз 
туманларида 8 минг гектар шу турдаги 
бўш ер (Катта қум массиви) мавжуд.

Чўл-дашт ҳудудларидаги бўш ерлардан оқилона 
фойдаланиш

Аниқланган муаммо 

Вилоятнинг қўшимча захира 
имкониятлари

Деградацияга учраган яйловларни 
тиклаш орқали ҳамда қишлоқ 
хўжалигида фойдаланилмайдиган 
ерларнинг иқлимига хос ўсимлик экиш 
орқали ўтлоқларни ҳамда чорва бош 
сонини кўпайтириш таклиф қилинмоқда. 
Шу мақсадда, Ангор, Шеробод ва 
Термиз туманларидаги чўл-дашт 
майдонларининг қумлоқ тупроқларида 
қора саксовул (ҳосилдорлиги 57 ц/
га), черкез, селин, қандим (18 ц/га) 
ҳамда Ўзбекистоннинг қумлоқ жойлари 
учун мос келадиган фитомелиорант 
ўсимликларни экиш мақсадга мувофиқ. 
Бундай амалиёт Жарқўрғон тумани “Қора 
янтоқ” маҳалласида БМТнинг Глобал 
Экологик Фонди кўмагида синовдан 
ўтган.

Яйлов ерларида маҳаллий шароитга мос 
экинлар экиш натижасида майда шохли 
чорва бош сонини бир неча баробарга 
ошириш мумкинлиги ҳисобланган.
Масалан, Шербод туманида 198 минг 
гектар яйлов ерлари мавжуд. Майда 
шохли чорва бош сони 311 минг бош. 
Бу меъёрдан 3,1 марта кам. Ер мавжуд 
бироқ уларнинг озуқа ҳосилдорлиги 
кам бўлгани учун бу ерлардан самарали 
фойдаланиб бўлмаяпти.

1. Ўзбекистон Республикаси Вазирлар 
Маҳкамаси ҳузуридаги Макроиқтисодий 
ва ҳудудий тадқиқотлар институти ва 
Қишлоқ хўжалиги вазирлиги билан 
биргаликда вилоятнинг деградацияга 
учраган яйловларида ҳамда қишлоқ 
хўжалигида фойдаланилмайдиган чўл 
қумли адир ерларида ҳудуд иқлимига 
мос фитомелиорант ўсимликларни 
(қора саксовул, черкез ва қандим)
экиш орқали яйлов майдонларини 
кенгайтириш лойиҳасининг илмий 
асослари ишлаб чиқади. 

2. Сурхондарё вилоят ҳокимлиги ҳамда 
вилоят қишлоқ хўжалиги бошқармаси, 
Кадастр агентлигининг ҳудудий 
бошқармаси барча туман ларда шу 
турдаги ерларда хатлов ишларини 
амалга оширади. Аниқланган яйлов ер 
майдонларига хос мос фитомелиорант 
ўсимликларни экиш чора-тадбирларини 
ишлаб чиқади.

3. Хатловда аниқланган ерлардан 
фойдаланиш имкониятлари Ўзбекистон 
Республикаси Вазирлар Маҳкамаси 
ҳузуридаги Макроиқтисодий ва ҳудудий 
тадқиқотлар институти томонидан илмий 
асосланади.

4. Туман ҳокимлиги бўш ер 
майдонларини деҳқон (оилавий) 
хўжалиги ташкил этиш учун 
очиқ электрон танловга чиқариш 
лойиҳаларини тайёрлайди. Халқ 
депутатлари туман Кенгашлари лойиҳани 
тасдиқлайди. Туман кадастр бўлими 
ер тузиш ишларини, “Ўздаверлойиҳа” 
ДИЛИ эса ер участкасини очиқ электрон 
танловга қўйиш тўғрисидаги буюртмани 
«E-IJARA» АТ платформасига юборади.

5. Ипакчилик ва жун саноатини 
ривожлантириш қўмитасининг 
Сурхондарё вилоят бошқармаси аукцион 
орқали ер олган тадбиркорларни уруғлик 
билан таъминлаш чораларини ишлаб 
чиқади. Бунда вилоят қоракўлчилик 
кластерлари ва қоракўлчилик наслчилик 
МЧЖнинг яйлов уруғчилиги бўлими 
ҳамда Бухоро чўл яйлов озуқабоп 
ўсимликлар уруғчилиги илмий-ишлаб 
чиқариш маркази хизматларидан 
фойдаланган ҳолда маҳаллий уруғчилик 
маркази очилади.

Лойиҳа: Чўл-дашт майдонларида 
фитомелиорант ўсимликлар экиш 

Амалга ошириш механизмлари 

Мақсадли кўрсаткичлар

Ҳисоб-китобларга кўра, вилоятнинг
Макроиқтисодий ва ҳудудий тадқиқотлар 
институти Олинадиган натижалар
Ангор, Олтинсой, Қизириқ, Бандихон,
Шўрчи ва Шеробод туманларда
деградацияга учраган 100 минг гектар 
яйлов ерларини қайта тиклаш имконияти 
мавжуд. Бу майдонларда саксовулзор 
(ҳосилдорлиги гектарига 57 центнер) 
қандимзор (гектарига 18
центнер) черкесзорларни ташкил қилиш 
орқали 5 минг бош қўй-эчки отарчилик 
фермаларини барпо қилиш мақсадга 
мувофиқ. Бунинг натижасида майда 
шохли чорва моллари сони қўшимча 100 
минг бошга ортади ва 50 мингта янги иш 
ўрни яратилади.

Қир адир ҳамда чўл-дашт зоналарда 
эса ўртача 100 гектар майдонининг 
озуқа бирлиги 27-30 бош майда шохли 
молларга (қуй ва эчкига) етарли бўлади. 
Чўл-дашт майдонининг мелиоратив 
ҳолатини яхшилаш, алмашлаб 
фойдаланиш учун 300-350
гектар майдонда 100 бош майда шохли 
молларни навбатма- навбат ўтлатиш 
мумкин бўлади. Бунда ўтлатилган 
майдонга ўзини табиий тиклаши учун 
2 йил дам берилади).

Ангор ва Термиз туманларидаги чўл- 
дашт (катта қум массиви) ерларидан 8 
минг гектар ерни қайта тиклаш орқали 
200 та янги иш ўрни яратилади. Бу 
ерларда саксовулзор, қандимзор, 
черкесзорларни ташкил қилиш орқали 
80 минг тонна қуруқ ёғоч массаси олиш, 
яшил зона барпо қилиш ва экологик 
ҳолатни яхшилаш назарда тутилган.

Вилоятда чўл яйлов озуқабоп 
ўсимликлар уруғчилиги илмий-ишлаб 
чиқариш маркази очилади;

- вилоятнинг чўл-дашт зоналарида 
деградацияга учраган 100 минг гектар 
яйлов ер қайта тикланади;

- бу майдонларда саксовулзор, 
қандимзор, черкесзорларни ташкил 
қилиш орқали 5 минг бош қўй-эчки 
отарчилик фермалари барпо қилинади;

- ўртача 100 га чўл-дашт майдонининг 
озуқа бирлиги 50-60 бош қўй ва эчкини 
озиқлантиришга етарли бўлиб, таклиф 
қилинаётган майдонда 4000-4500 бош 
майда шохли чорвани боқиш мумкин 
бўлади

- бу ерлардан 80 минг тонна қуруқ ёғоч 
массаси олиш имкони яратилади;

- яшил зоналар барпо қилиниб, экологик 
ҳолат яхшиланади (IT дастурлар 
ёрдамида яшилликнинг кенгайиши 
мониторинг қилинади).

Олинадиган натижалар 



М
акроиқтисодий ва ҳудудий тадқиқотлар институти

39 



Сурхондарё вилоятини иқтисодий ривож
лантириш

 йўналиш
лари

40 



М
акроиқтисодий ва ҳудудий тадқиқотлар институти

41 



Сурхондарё вилоятини иқтисодий ривож
лантириш

 йўналиш
лари

42 



Макроиқтисодий ва ҳудудий тадқиқотлар институти

43 



Сурхондарё вилоятини иқтисодий ривожлантириш йўналишлари

44 

Фармацевтика саноати учун доривор ўсимликлар 
етиштириш имкониятлари

     Республикадаги ўсимликларнинг 
750 та тури доривор  ҳисобланиб, 
улардан 112 та тури илмий тиббиётда 
фойдаланиш учун рўйхатга олинган. 
Шундан 70 та тури фармацевтика 
саноатида фаол қўллаб  келинмоқда.    

     2022-йилда Ўзбекистоннинг доривор 
ва хушбўй ўсимликлар экспорти 32,8 
миллион АҚШ долларини ташкил этди.

     2022-йилда доривор ва хушбўй 
ўсимликларнинг асосий экспортчилари 
Хитой (27,2 фоиз), Ҳиндистон 
(10,2 фоиз), Испания (7,5 фоиз), Германия 
(7,1 фоиз) ва АҚШ (6,0 фоиз) бўлди

     2026-йилга бориб, Сурхондарё 
вилоятида доривор ўсимликлар учун 
ажратилган ер майдони 13,3 минг 
гектарни, шу жумладан каврак учун 10,2 
минг гектарни ташкил этади (2022-йил 
20-майдаги ПҚ-251).

Ҳозирги кунда Узун туманида
4 453,9 гектар, Сариосиё туманида
10 гектар, Шеробод туманида 1 221 
гектар, Бойсун туманида 165   
гектар, Қизириқ туманида 165 гектар,
Жарқўрғон туманида 0,38 гектар, 
Қумқўрғон туманида 120 гектар, жами 
6 135 гектар каврак  (ферула) 
плантацияси ташкил этилган.

Сурхондарё вилоятида қишлоқ 
хўжалигини ривожлантиришга хорижий 
инвесторлар ҳам катта қизиқиш 
билдирмоқда. Музробод туманида
200 гектар майдонда розмарин, тошчўп, 
ялпиз ва бошқа экинларнинг
экспортбоп ва қимматли янги навларини 
етиштириш нибошлаган Татаристон 
(Россия)

тадбиркорлари ташаббуси ана шундай 
ҳамкорликка мисол бўла олади.

2023-йилда Боботоғ давлат ўрмон 
хўжалигида 10 минг гектар майдонда 
писта, қатор ораларида каврак (ферула) 
доривор ўсимлиги етиштириш учун 
плантация яратиш лойиҳаси амалга 
оширила бошланди. Ушбу доривор 
ўсимликни оралиқ экин сифатида 
етиштириш учун 80 миллиард сўмлик 
уруғлар харид қилинди.

Доривор ўсимликлар тармоғини 
ривожлантириш учун Хитой ва 
Ҳиндистон тажрибаси ўрганилди.

Ўзбекистон Республикаси Вазирлар 
Маҳкамаси ҳузуридаги Макроиқтисодий 
ва ҳудудий тадқиқотлар институти ҳисоб-
китобларига кўра, 1 гектар пахтадан 
1 925,3 АҚШ доллари, донли
экинлардан 1 981,5 АҚШ доллари 
миқдорида даромад олинган. Шу билан 
бир қаторда 1 гектар майдондан
олинадиган даромад мутахассисларнинг 
фикрича, 9-19 минг АҚШ долларини 
ташкил этиши мумкин бўлган амарант 
етиштириш таклиф қилинмоқда.

1. Фермерлар учун қишлоқ хўжалиги 
экинларига муқобил доривор 
ўсимликларни тарғиб қилиш ва ишлаб 
чиқарувчилар/фермерлар билан 
мақсадли шартнома тузиш.

2. Миллий стандарт, қоида ва 
йўриқномаларни ишлаб чиқиш.

3. Агротуризмни ривожлантириш, 
доривор ўсимликларнинг фойдаси ва 
қўлланилиши ҳақидаги билимларни 
оммалаштириш мақсадида ҳар йили 
доривор гиёҳларга бағишланган 
фестиваллар ўтказиш.

Ҳозирги ҳолат

Чора-тадбирлар:

4. Юқори салоҳиятли ҳудудларда 
ихтисослаштирилган кластерлар 
яратиш, GAP, GCP ва GSP 
стандартларига мувофиқлигини 
таъминлаш ҳамда
ички ва экспорт эҳтиёжларини 
қондириш учун сифатли уруғчилик, 
сертификатлаштириш ва маркетинг 
билан интеграциялашувни таъминлаш 
орқали доривор ўсимликларни ишлаб 
чиқариш ва тарқатишни яхшилаш.

5. Агрономия ва селекция 
соҳасида илмий изланишларни 
рағбатлантириш, етиштирилган
экинларнинг ҳосилдорлиги ва 
сифатини ошириш мақсадида ўт 
турларини меъёрлаштирилган экиш 
(селекция).
Халқаро ҳамкорликни кенгайтириш: 
Хорижий ҳамкор ва инвесторлар 
билан ҳамкорликни фаоллаштириш 
тажриба алмашиш, янги 
технологияларни жалб қилиш ва янги 
бозорларни очишга ёрдам беради.

Чарм саноатини ривожлантириш акселераторини йўлга қўйиш

     2022-йилда ҳақиқий чарм 
маҳсулотларининг энг йирик 
экспортчилари Хитой (улуши - 31,3 
фоиз), Италия (13,7 фоиз), Франция
(9,7 фоиз), Вьетнам (6,9 фоиз), Германия
(4,5 фоиз) бўлди.

     2022-йилда Ўзбекистон ҳақиқий чарм 
маҳсулотлари экспорти – 27,7 млн. АҚШ 
долларини ташкил қилди.

     2018-2022 йиллар давомида чарм 
маҳсулотлари экспортини сезиларли 
даражада оширган давлатлар қаторига 
Камбоджа, Польша, Мексика, Туркия, 
Таиланд, Бирлашган Араб Амирликлари, 
Сингапур, Мяньма, Швеция, Филиппин, 
Дания, Бразилия, Покистон ва Греция 
ҳам кирди.

Ҳозирги ҳолат

Сурхондарё вилоятида 1 миллионта 
йирик шохли қорамоллар бор.
2023-йил мазкур салоҳиятдан унумли 
фойдаланиш мақсадида вилоятнинг 
Ангор туманида йиллик 1,2 млн.
м2 ҳажмдаги терини қайта ишлаш 
қувватига эга замонавий кластер ишга 
туширилди. 

Сурхондарё вилоятида 2026-йилга 
бориб, чарм маҳсулотлари ишлаб 
чиқариш ҳажмини 224 минг м2 га, чарм- 
пойабзал саноатини 6 млн. жуфтга ҳамда 
умумий чарм-пойабзал ва мўйначилик 
маҳсулотлари экспортини 44 млн. АҚШ 
долларига етказиш режалаштирилган.

Агар ярим тайёр чарм маҳсулоти 10-20 
АҚШ доллари қийматида баҳоланса, 
теридан ишлаб чиқарилган пойабзал 
жуфтининг ўртача нархи 55-90  АҚШ 
долларигача ташкил қилади.

Саноатни ривожлантириш учун Покистон, 
Ҳиндистон, Туркия тажрибаси ўрганилди.

Акселераторнинг асосий 
фаолияти ва вазифаларини 
ишлаб чиқиш.

Чарм экотизимининг акселератори – 
вилоятда чарм саноати лойиҳаларини 
илгари суриш дастуридир.

Акселератор - лойиҳани янгилаш учун 
қисқа (бир неча ой) интенсив гуруҳ 
дастури сифатида бўлади.
Дастур қуйидаги хизматларни ўз ичига 
олади: акселератор муаллифлари
ва ҳамкорларидан маслаҳатлашув ва 
ёрдам, менторлар тармоғи, инфратузилма 
ва профессионал хизматлар (офис, 
жиҳозлар, юридик ва бухгалтерия 
хизматлари, лойиҳани ишлаб чиқиш ва 
илгари суришда ёрдам ва бошқалар), 
инвестицияларни жалб қилишда 
кўмаклашиш.

Чарм саноатини ривожлантириш 
акселераторини ишга тушириш 
концепцияси:

1. Сурхондарё вилоятида чарм саноатини 
ривожлантириш акселераторини ишлаб 
чиқишга халқаро экспертларни жалб 
қилиш;

2. Ходимларнинг малакасини ошириш ва 
юқори касбий маҳоратни таъминлаш учун 
ўқитиш ва ривожлантириш дастурларини 
яратиш;

3. Дастурни ишга тушириш ва 
истиқболли лойиҳаларни танлаш; 

4. Кадрлар тайёрлаш дастурини 
тамомлагандан сўнг чарм саноатининг 
экспорт салоҳиятини кенгайтиришни 
давом эттириш, жумладан, халқаро 
кўргазмаларда иштирок этиш, бозор 
тадқиқотларини олиб бориш ва 
экспортчиларга молиявий ёрдам 
кўрсатиш;

5. Жаҳон бозорининг экологик 
талабларидан келиб чиқиб, 
экологик тоза технологик 
жараёнларни жорий этиш, 
чиқиндиларни минималлаштириш ва 
оптималлаштириш, халқаро экологик 
стандартларига жавоб берадиган 
маҳсулотларни ишлаб чиқариш; 

6. Чармни қайта ишлаш соҳасида 
кластерлар ташкил этиш, корхоналар 
ва соҳа мутахассислари ўртасида 
тажриба алмашишни таъминлаш.

Сурхондарё вилоятида асосий турдаги 
тасдиқланган, лекин фойдаланилмаган 
хомашё захиралари бўйича маълумот 
таҳлил қилинди. 

Фойдаланилмаган хомашё захиралари:  
9,6 млн. тонна кўмир, 55,0 млн. тонна 
сланец рудалари, 38,6 млн. тонна 
минерал туз, 53,9 млн. куб м  ғишт-
черепица ҳомашёси, 109,7 млн. тонна 
шиша ҳомашёси, 5,3 млн куб м пардозбоп 
тошлар, 5,2 млн тонна оҳак ишлаб 
чиқариш учун оҳактош, 217 млн.  тонна 
цемент хомашёси, 15,6 млн. куб м қум ва 
шағал аралашмаси, 18,9 млн. тонна гипс 
ва ангидрид, 9,7 млн. куб м
йод ва бром ишлаб чиқариш учун ер ости 
сувлари ва бошқалар мавжуд.
Ўзбекистон Республикаси Вазирлар 
Маҳкамасининг “Сурхондарё ва 
Қашқадарё вилоятларида тоғ-кон 
саноати, геология-қидирув ишлари 
самарадорлигини ошириш ва хусусий 
секторни жалб қилиш чора-тадбирлари 
тўғрисида”ги фармойиши билан
2024-2025 йилларда геология- 
қидирув ишларини жадаллаштириш 
ва фойдали қазилмаларнинг янги 
захираларини қидириш кўламини 
кенгайтиришга қаратилган мақсадли 
дастур тасдиқланди. Тоғ-кон саноати 
ва геология вазирлиги томонидан 
Қашқадарё ва Сурхондаре вилояти 
ҳудудини комплекс геологик ўрганиш 
мақсадида 1-босқичда вазирлик тизим 
ости ташкилотларининг 40 нафар 
геолог, илмий ходим ва ишлаб чиқариш 
мутахассилари жалб этилди. 

Вилоят бўйича кон ва участкалар 
аукционга чиқарилаяпти. 2024-йилнинг 
биринчи ярмида Вилоят ҳокимлиги 
билан биргаликда талаб юқори бўлган 
28 та норуда кон ва участкалар аукцион 
савдоларига қўйилди.

Сурхондарё вилоятида фойдали қазилма конларини 
самарали ўзлаштириш

Масалан, Шеробод туманида 
жойлашган “Хўжаи-кон” калий тузлари 
кони (захираси 38,6 млн. тонна) 
ўзлаштириш учун Хитойнинг СС7 ва 
маҳаллий Неокалий компаниялари 
томонидан жами 650 (400 ва 250) млн. 
АҚШ доллардан ортиқ инвестиция 
киритилмоқда. Лойиҳа қуввати йилига 
мос равишда 600 ва 200 минг тонна 
калий тузларини ишлаб чиқаришни 
ташкил этади. 

Сариосиё туманида “Кичик саноат 
зонаси”ни ривожлантириш, тегишли 
фойдали қазилмаларни қазиб олиш 
ва уларни дастлабки тайёрлашни 
ташкил этиш, импорт ўрнини босувчи, 
экспортга йўналтирилган замонавий 
қурилиш материаллари ва буюмлари, 
жумладан, табиий тошлардан ясалган 
пардозлаш плиталари ишлаб чиқариш 
лойихалари амалга оширилиши
натижасида 20 минг тонна гипс тоши
ва 2 минг тонна оҳак; 2 минг тонна 
қуруқ пардозлаш қоришмалари 
ва бошқа бошқа маҳсулотларни 
ишлаб чиқариш бўйича инвестиция 
лойихалари амалга оширилиши 
режалаштирилган.

Жарқўрғонда “Сурхонцементинвест” 
ХК негизида кластер шаклида кичик 
бизнес субъектларини жалб қилган 
ҳолда, цементдан қурилиш саноати 
учун юқори қўшимча қийматга эга 
маҳсулотлари ишлаб чиқаришни 
ташкил этиш ва кенгайтириш бўйича 
цемент ишлаб чиқаришни 360 
минг тоннадан 750 минг тоннагача 
кенгайтириш; 20 минг тонна қуруқ 
қурилиш қоришмалари; 10 минг тн 
темир-бетон ва бошқа маҳсулотларни 
ишлаб чиқаришни ташкиллаштириш 
бўйича инвестиция лойиҳалари амалга 
оширилмоқда.

Мултипликатив таъсир. Қурилиш 
материаллари, конструкциялари ва 
маҳсулотлари ишлаб чиқаришнинг 
барқарор ривожланиши капитал 
қурилиш, шу жумладан уй-жой барпо 
этиш, муҳандислик ва ижтимоий 
инфратузилма, хизмат кўрсатиш
ва чакана савдо объектларини 
ривожлантириш, чекка ҳудудларда янги 
доимий иш ўринларини яратиш билан 
рағбатлантирувчи таъсир кўрсатади.

